
ЖАМААТТЫК МААЛЫМАТ КАРАЖАТТАРЫНЫН ТУРУКТУУ ӨНҮГҮҮ САЯСАТЫ 

I БӨЛҮМ 

ЖАМААТТЫК МААЛЫМАТ ТАРАТУУНУН АНЫКТАМАСЫ 

КИРИШҮҮ 

Жамааттык маалымат каражаттары - көз карандысыз жана коммерциялык эмес, 

жергиликтүү жамааттар менен башкарылат жана тейленет. Алар жалпыга маалымдоо 

каражаттарынын арасында, анын ичинен коммерциялык жана коомдук маалымат 

каражаттарынын арасында “үчүнчү бутакты” түзөт жана плюралисттик медиа секторунун 

маанилүү бөлүгү болуп саналат.  

Башкаруу системасын түзүүнүн маанилүү бөлүгү болуп, “Жамааттык маалымат 

таратуучулар” сөзүн терең түшүнүү болуп саналат, себеби, бул жамааттык жалпыга 

маалымдоо каражатын түзүүдө жана башкарууда жеңилдиктерди алып келет.  Бул сөздүн 

так аныктамасын билүү жамааттык маалымат каражаттары үчүн маанилүү, себеби алар ар 

тараптуу колдоого муктаж /жеңилдиктер, финансылык каржылоо ж.б./.  Эгер көпчүлүк бул 

сөздүн маанисин терең түшүнө албаса, жамааттык  маалымат каражатынын 

концепциясынын негизги мааниси жана функцияларынын жок кылынышы толук ыктымал. 

Бул бөлүм кыска маалыматтар менен суроолор жана ойлор берилип, “Жаматтык 

маалымат таратуунун” негизги мүнөздөмөлөрүн аныктоого жардам берет. Булар тууралуу 

“Жамааттык маалымат каражаттарынын туруктуу өнүгүү саясатынын” 2- кыскача 

берилишинде юридикалык жактан таануу максатында айтылат. “Жамааттык маалымат 

каражаттарынын туруктуу өнүгүү саясаты” эл аралык стандарттарга жана дүйнө жүзүндөгү 

эң мыкты улуттук  тажрыйбаларга негизделген. 

 Жаматтык маалымат таратууну аныкташ үчүн, бул тармакты тааныган жалпы максаттарды 

түшүнүү зарыл. 

 Айылдардагы  аярлуу топтордун мүчөлөрү, аялдар, жаштар жана азчылык топтору 

көпчүлүк учурда коомдогу социалдык, саясий жана экономикалык тенденциялардан жана 

артыкчылыктардан куру калышат. Мындай ийгиликсиз тенденция менен күрөшүү, “эч ким 

артта калбайт” деген ураан менен туруктуу өнүгүү боюнча БУУнун  өнүктүрүү 

максаттарынын башкы фактору болуп саналат. 

Бардык эле демократиялык коомдо маалыматка жетүү үчүн бир нече куралдар иштейт, 

алардын арасында жамааттарга кызмат көрсөтүү, өз оюн ачык айтуу мүмкүнчүлүгү, 

коммерциялык берүүлөр жана салттуу жалпыга маалымдоо каражаттары бар. Бирок 

бардык эле учурда тигил же бул салттуу маалымат каражаттарында алыскы айылдар жана 

азчылык топтору камтылбай калат, ошол эле учурда бул топтор билим берүү, ден соолук, 

таза суу, жарыктандыруу ж.б.у.с. негизги кызматтарга толугу менен жетише албай 

калышат. 

Дүйнөнүн кээ бир өлкөлөрүндө жамааттык маалымат  каражаттары пайда болуп, бул 

маалыматтык боштукту толтурганга жардам берүүдө. Бул каражаттар аркылуу алыскы 



аймактардагы көйгөйлөрдү ачык айтып, алардын чечилишине өбөлгө түзүлүүдө. Көпчүлүк 

учурда жамааттык маалымат каражаттары жашоодо маанилүү каражат катары таанылып, 

алардын жардамы менен жогору жактагы бийликке үнү жетпеген адамдардын ой-

пикирин ачыкка чыгарып, маселенин оң жагына чечилишине мүмкүнчүлүк түзө алат.  

Мына ушундай белгилери менен жамааттык маалымат каражаттары салттуу маалымат 

каражаттарынан айырмаланып, алыскы айыл тургундарынын маселелерин ачыкка 

чыгарып, атайын калктын аярлуу катмары менен да тыгыз байланышта иштөөгө 

милдеттүү.  

Жамааттык маалымат таратуучуларды, жамааттык жалпыга маалымдоо каражаттарынын 

маанилүү бөлүгү катары эсептеп, жамааттык мультимедиа борборлор жана жамааттык 

радиолор, ошондой эле интернет басылмаларын киргизүүгө болот. 

ТУРУКТУУ ӨНҮГҮҮ САЯСАТЫНЫН НЕГИЗГИ МАСЕЛЕЛЕРИ 

Негизинен “жамааттык маалымат таратуунун” жалпы аныктамасы дуйнө жүзүндөгү 

жергиликтүү абалдарга байланыштуу кабыл алынган эмес, бирок башталгыч мүнөздөмөсү 

катары жамааттардын бул ишке өздөрүнүн катышуусун карасак болот. Мисалы, 

жамааттык маалымат каражатында программаларды аныктап жана даярдоо, башкаруу 

жана каржылоо. Биринчиден, Жамааттык маалымат таратуунун максаттарын ишке 

ашыруу үчүн кайсы топтор жамаат катары  бириккендигин түшүнүү маанилүү. Экинчиден, 

жамааттык маалымат каражаты болуу үчун жамааттар маалымат таратууда канчалык 

деңгээлде катыша алгандыгын аныктоо зарыл. 

Көпчүлүк учурда жамааттык маалымат каражаттары коомдук ЖМКлардан өзгөчөлөнүп,  

жеке менчик радио-теле каналдар сыяктуу кабыл алынып келет. Чындыгында, өкмөттөн 

же жергиликтүү бийликтен көз карандысыздыгы бул жамааттык маалымат каражатынын 

маанилүү белгисинин бири. Ошол эле учурда, жеке менчик деген түзүлүшүнө карабастан, 

коммерциялык эмес кызыкчылыктарды көздөйт. Жамааттык маалымат каражатында 

киреше табуу- бул маалымат таратуу кызматынын чыгымдарын гана жабуу максатында 

болушу керек. Бул эки мүнөздөмө жамааттык маалымат каражаттарын коммерциялык 

жана коомдук ЖМКлардан айырмалап турат.  

Жамааттык маалымат каражаты жамааттар үчүн иштейт. Жер өзгөчөлүгүнө ылайык, 

жамааттар колдонгон тилде маалымат таратылышы керек. Бирок жамааттык маалымат 

таратуу идеясы өзү да, жамаат үчүн түздөн-түз жана өзгөчө мааниге ээ көйгөйлөрдү чечүү 

-бул коомдук, маданий, саясий, экономикалык же башка белгилер болушу керек деп 

эсептейт. 

ЭЛ АРАЛЫК СТАНДАРТТАР 

“Жаматтык  маалымат таратуу” түшүнүгүнө байланыштуу билдирүүлөрдү көптөгөн эл 

аралык документтерден табууга болот. Акыркы билдирүү 2001- жылы Африка өлкөсүнүн 

радиоберүү Уставында көрсөтүлгөн. Бул Устав ЮНЕСКО (Бириккен Улуттар Уюмунун Билим 

берүү, илим жана маданият боюнча адистештирилген мекемеси) Бүткүл дүйнөлүк басма сөз 



эркиндиги күнүнө карата уюштурган Виндxука конференциясында кабыл алынып, 

төмөндөгүдөй аныктайт: “Жамааттык маалымат таратуу, жамаат үчүн кызмат кылат жана 

жамаат аркылуу башкарылып, каржыланат. Жамааттын социалдык жактан өнүгүүсү үчүн 

иштейт жана коммерциялык кызыкчылыктарды көздөбөйт.” 

                                                     
Айыл тургуну жамааттык ЖМК аркылуу жергиликтүү шайлоого  өз ой-пикирин билдирүүдө 

Дагы тагыраак аныктамасы, 2009-жылдагы Европа Кеңешинин министрлер комитетинин 

Декларациясында жамааттык маалымат каражаттарынын ролу, социалдык өнүгүүдө жана 

маданият алмашууда экендиги айтылат:  

“Жамааттык маалымат каражаттары радиоберүү тармагын жана электрондук ЖМК 

тармагында долбоорлорду ишке ашыруу менен төмөнкү мүнөздөмөлөрдү өзүнө ала алат: 

саясий партиялардан, мамлекеттик, коммерциялык жана диний уюмдардан көз 

карандысыз; коммерциялык эмес; программаларды даярдоодо жана аныктоодо калктын 

ыктыярдуу катышуусу; социалдык жана коомдук пайдага багытталган ишмердүүлүк; ошол 

аймактын калкына жана жамааттарга баш иет жана менчиги;  маданият алмашуу 

тажрыйбасын жайылтат”... 

  

Бүткүл Дүйнөлүк жамааттык радиоберүү бирлиги(AMARC)- эл аралык мамлекеттик эмес 

уюм жана дүйнөдөгү жамааттык медиа уюмдардын алдынкысы болуп саналат. 2008-

жылы AMARC жамааттык маалымат таратуу багытындагы демократиялык укуктук 

негиздеринин принциптерин кабыл алган: 

3-принцип: Аныктамасы жана мүнөздөмөсү 

“Жамааттык радио жана телеберүүлөр жеке менчик жактар болуп эсептелет бирок, 

коомдук максаттарды көздөйт. Алар ар түрдүү мамлекеттик эмес уюмдар аркылуу 

башкарылат. Алардын башталгыч мүнөздөмөсү болуп, башкарууда, иштетүүдө жана 

каржылоодо коомдун катышуусу эсептелет. Бул ЖМК түрү жеке менчик уюмдардан же 

саясий партиялардан көз карандысыз.” 

4- Принцип: Максаттары жана милдеттери 



Жамааттык маалымат каражаттары маалыматка жетүү укугун ишке ашыруу, сөз 

эркиндигин жогорулатуу жана байланыш муктаждыктарын канааттандыруу үчүн иштешет.  

Алардын максаттары түздөн- түз жергиликтүү жамааттар менен байланышкан, алардын 

ичинен: социалдык өнүгүүгө өбөлгө түзүү, адам укуктарынын корголушу, маданий ар 

түрдүүлүк, маалыматтык жана пикирдик плюрализм, тынчтык жашоодо жашоо, ошондой 

эле, коомдук жана маданий өзгөчөлүгүн күчөтүү. Алар плюралисттик медиа болуп 

эсептелет жана бул себептен бардык социалдык кыймылга жеткиликтүүлүк, баарлашууну 

бардык этникалык топторго, жынысы, расасы, дини жана жашына карабастан 

жеткиликтүү кылат. 

Жамааттык маалымат каражаттарын  өнүктүрүүнүн туруктуу саясатын иштеп чыгуудагы 

жакшы тажрыйба бул, кызыкдар тараптар менен жергиликтүү контекстте макулдашууну 

баштоо болуп саналат. 

 

 

 

 

 

 

 

 

 

 

 

 

 

 

 

 

 

 

 



II БӨЛҮМ 

РАСМИЙ ТААНУУ  

КИРИШҮҮ 

Бүгүнкү күндө жамааттык маалымат каражаттары көптөгөн өлкөлөрдө расмий таанылган. 

Бул жамааттык маалымат каражаттарынын өнүгүү этабындагы маанилүү өзгөрүү 

төмөндөгүдөй сүрөттөлгөн: 

“Жамааттык маалымат каражаттары эң башында мамлекеттин уруксатысыз коомдук 

кыймылдар тарабынан, өз көйгөйлөрүн ачык айтуу,  маданияттын жана тилдин 

көйгөйлөрүн чагылдыруу максатында, мамлекеттен көз каранды коомдук теле 

радиоберүүлөргө жана коммерциялык ЖМКларга альтернатива катары  иштелип 

чыккан.”  

Албетте, жамааттык маалымат каражаттарынын расмий укуктук таанылышы, тийиштүү 

лицензияларды жана уруксатты алууда, мүмкүн болгон бардык колдоолорго жетүүдө өз 

эшигин ачат. Бул жагынан алып караганда, улуттук мыйзам чыгаруу базасынын жамааттык 

маалымат каражаттарын расмий таануу жана бөлүштүрүү, өз пикирин эркин билдирүү 

укугун камсыз кылуу үчүн, ар түрдүүлүктү жана плюрализмди камсыз кылуу үчүн, 

ошондой эле сектордун жалпы өнүгүшүнө өбөлгө түзөт. 

Расмий таануу процесси кээ бир учурларда бул багытта иш алып барган уюмдарга 

өздөрүнүн шарттарын коюшу мүмкүн. Негизинен бул мыйзамдуу көрүнүш, бирок, кээде 

бул шарттар өтө оор болот жана чектөөлөр менен коштолот. Мисалы, сигнал таратуу 

кубаттуулугуна болгон чектөөлөр, мындай көрүнүштөр жамааттык маалымат 

каражаттарын өнүктүрбөстөн тескерисинче ишин начарлатат.  

Иш  жүзүндө көпчүлүк өлкөлөрдө жамааттык телеберүүгө караганда жамааттык радиолор 

көбүрөөк таанылган.  Бул көрүнүшкө расмий эч кандай деле себеп жок, болгону, 

жамааттар үчүн телеберүүлөрдү уюштуруу татаалыраак. Андан тышкары, телеге кеткен 

чыгымдар жана жыштык спектрин алуу кыйынчылыктары үчүн дагы болушу мүмкүн.  

НЕГИЗГИ МАСЕЛЕЛЕРИ 

Мүмкүн эл аралык стандарттар жамаатык маалымат каражаттарын мамлекеттен расмий 

түрдө, үчүнчү маалымат таратуу булагы катары таанылышын талап кылат. Бул 

мамлекеттин ЖМКлардын ар түрдүүлүгүн колдоо милдетинен келип чыгышы мүмкүн. 

Ошол себептен жамааттык маалымат каражаттарына ылайыкташтырылган лицензиялоо 

системасы аркылуу гана расмий таанууну киргизүүгө болот жана бул жамааттык маалымат 

каражаттарын  ийгиликке алып келет, ошондой эле башка өлкөлөр сыяктуу мамлекеттик 

каржы системасына да ылайыкташтырылган система киргизилсе жамааттык маалымат 

каражаттары туруктуу боло алат. 

 Жөнөкөй таануудан  тышкары, мыкты практика, бул -мамлекеттик телеканалдар жана 

башка ЖМКлар сыяктуу бардык мыйзамдуу укуктар жана сыймыктуу жоопкерчиликтер 



менен камсыз кылуу болуп саналат. Бирок, жогоруда айтылгандай, жамааттык маалымат 

каражаттарынын ишине тоскоол келтирбөө үчүн,  мамлекет институттук жагынан оор 

шарттарды коюуда кылдат мамиле кылуусу керек. 

ЭЛ АРАЛЫК СТАНДАРТТАР 

Үч баскычтуу телерадио берүү системасын тастыктаган белгилүү  Эл аралык билдирүүлөр 

жамааттык маалымат каражаттарын ушул үч баскычтын бирөө катары карайт. ЮНЕСКОдо 

3-май Бүткүл Дүйнөлүк басма сөз эркиндиги күнүндөгү билдирүүлөрдө мамлекеттерди 

жамааттык маалымат таратууну расмий таанууга чакырат. Мисалы, 2008-жылдагы Мапуту 

Декларациясы мамлекеттерди чакырат: 

“Бардык 3 баскычтуу теле-радио берүүлөрдүн өнүгүшү үчүн шарттарды түзүүгө жана анын 

ичинен Жамааттык жалпыга маалымдоо каражаттарынын абалын жакшыртууга жана 

аялдардын катышуусун жогорулатууга чакырат...” 

2012-жылы Карфаген декларациясы да ушундай чакырыктарды жасаган:  

“Демократиянын өнүгүшүнө салым кошкон бардык үч баскычтуу телерадио берүүнү –

коомдук, жамааттык жана коммерциялык ЖМКларга жана медиа талаанын ар 

түрдүүлүгүнө өбөлгө түзүү...”  

2001-жылдагы Африка өлкөсунүн радиоберүү Уставында белгиленет:  

“Берүүлөр үчүн укуктук негиздер так принциптерди камтышы керек, сөз эркиндигин 

урматтоо, маалыматтын  жана ой-пикирдин көп түрдүүлүгү жана эркин агымын, ошондой 

эле мамлекеттик, коммерциялык жана жамааттык 3 баскычтуу телерадио берүүнү 

жакшыртуу.”  

2009-жылы министрлер Комитетинин Декларациясында жамааттык маалымат 

каражаттарынын социалдык өнүгүүдөгү жана маданият алмашуудагы ролу тууралуу 

айтылып, Жамааттык маалымат каражаттары ЖМКлардын өзүнчө бир багыты катары 

белгиленет.  

Акырында, Жаматтык ЖМКлардын туруктуулугу боюнча Эл аралык семинардын 

сунуштарында өнүктүрүү саясатын жана каржылоону күчөтүп, өкмөттөрдү жана 

көзөмөлдөөчү органдарды “Жамааттык маалымат каражаттарын салттуу ЖМКлардан 

айырмалап таанууга жана мыйзам менен белгилөөгө чакырат”. 

 

 

 

 

 



III БӨЛҮМ 

УРУКСАТ БЕРҮҮ (ЛИЦЕНЗИЯЛОО) СИСТЕМАСЫ 

КИРИШҮҮ 

Жамааттык маалымат таратуунун өнүгүп –өсүшү үчүн адилеттүү, таза жана 

ылайыкташтырылган лицензиялоо системасы керек. Жамаатык маалымат каражаттары 

лицензия алуу процессинде коммерциялык ЖМКлар менен атаандаштык жаратпайт, 

себеби, алардын тажрыйба жана каржылоо багытындагы ресурстары жетишсиз. 

Ошондуктан, жамааттык ЖМКлар үчүн өзүнчө лицензиялоо процесстери болушу зарыл, 

бирок жалпы телерадио берүүлөргө берилген камкордуктардан алыс калбашы керек. 

Адилеттүү лицензиялоо системасынын негизги талабы бул- системаны көзөмөлдөөнү көз 

карандысыз жөндөөчү орган тарабынан жүргүзүү.  Көз карандысыз жөндөөчү орган бул- 

саясий күчтөрдөн (анын ичинде өкмөттөн), коммерциялык жана башка ЖМКлардын 

өкүлдөрүнөн (өзү көзөмөлдөгөн ЖМКдан) көз каранды. Мындай принцип Эл аралык 

билдирүүлөрдө жана чечимдерде бекем колдоого алынат. 

Африкадагы сөз эркиндигинин принциптеринин Декларациясында: 

7-принцип:  

“Кайсы бир мамлекеттерде телерадио берүүнү көзөмөлдөөчү орган ар кандай 

кийлигишүүлөрдөн алыс жана керектүүү деңгээлде көз карандысыз болушу шарт, өзгөчө 

саясий жана экономикалык жактан. ” 

ӨНҮГҮҮ САЯСАТЫНЫН НЕГИЗГИ МАСЕЛЕЛЕРИ 

Өнүгүү саясатынын башкы суроолору жамааттык маалымат каражаттарын 

лицензиялоонун шайкеш системасына байланыштуу. Мыйзамда эрежелердин бардыгы 

так жазылышы керек, жана лицензиялоо процессинин адилеттүү жана таза экендигине 

кепилдик берилиши керек. Көз карандысыз көзөмөлдөөчүнүн жалпы демократиялык 

талаптарынан тышкары, жамааттык маалымат каражаттарын лицензиялоо үчүн атайын 

эрежелердин тобун иштеп чыгуу керек.  

ЭЛ АРАЛЫК СТАНДАРТТАР 

Эл аралык стандартта Жамааттык маалымдоо каражаттары үчүн лицензиялоо 

процесстери бир аз чектелген. Африка өлкөлөрүнүн сөз эркиндигинин принциптеринин 

Декларациясында: “Лицензиялоо процесстери адилеттүү жана ачык-айкын болушу керек 

жана маалымат таратуунун ар түрдүүлүгүнө жол ачышы керек” деп жазылат. 

БУУнун адам укуктары боюнча комитети жамааттар үчүн жана коммерциялык маалымат 

каражаттары үчүн да шайкеш келүүчү лицензиялоо процесстери маанилүү экендигин 

белгилеген:  



“Катышуучу мамлекеттер ЖМКлардын бардык түрлөрүн лицензиялоодо оор шарттардан 

жана кымбат төлөмдөрдөн алыс болушу керек. Мындай шарттарды кабыл алууда 

критерийлер бейтарап, түшүнүктүү, ачык-айкын жана басмырлоосуз, башкача айтканда 

келишимдин жоболоруна дал келиши керек”.   

 AMARC уюмунун принциптеринде төмөндөгүдөй берилген:  

11-Принцип: Баалоо критерийлери 

“Ар түрдүү маалымат каражаттары үчүн баалоо критерийлери өзгөчөлөнөт. Эгер 

жамааттык маалымат каржаты үчүн болсо жогору бааланышы керек, себеби, социалдык 

жана маданий долбоор, жамааттын катышуусу, уюмдун тажрыйбасы эске алынат. 

Жамааттык маалымат каражатынын экономикалык абалы анын туруктуу же туруктуу эмес 

экендигин аныктабайт.” 

 

 

 

 

 

 

 

 

 

 

 

 

 

 

 

 

 

 

 



IV БӨЛҮМ 

ЖЫШТЫКТАР 

КИРИШҮҮ 

Бул бөлумдө каралуучу маселе - бул спектрге жеткиликтүүлүк. Эгер жамааттык маалымат 

таратуучулар радиотолкундарды таратуу системасына, анын ичинен жыштыкка  жетүү 

мүмкүнчүлүгү болбосо, жамааттык маалымат каражаттары өнүгө албайт. Бул жерде 

маалымат таратуунун башка системалары тууралуу да айтылат: 7-бөлүм “Санариптик 

берүүгө өтүү жана санариптик жыштыктарды колдонуу”. 

Бул бөлүмдүн маанилүү багыты болуп, жыштык спектрин резервдөө болуп саналат. 

Жамааттык маалымат каражаттары коммерциялык маалымат каражаттары жана 

телекоммуникация кызматтары менен атаандаштыкка чыкпайт. 

Жамааттык маалымат каражаттары резервделген жыштыктарды алуу үчүн, бул багыттагы 

маалымат таратуунун так аныктамасын белгилеши керек. Жамааттык маалымат 

каражаттарынын так жана олуттуу аныктамасы жок болсо, башка маалымат 

каражаттарынын жыштыктарды алууга аракет кылып, жамааттык маалымат 

каражаттарынын ишине тоскоол жаратышы толук ыктымал. 

ӨНҮГҮҮ САЯСАТЫНЫН НЕГИЗГИ МАСЕЛЕЛЕРИ 

Бул бөлүмдүн негизги маселеси бул- канткенде жамааттык маалымат таратуучулар өздөрү 

даярдаган маалыматтарды  коомчулук үчүн максаттуу тарата алат. Эгер алынган 

лицензияны эффективдүү пайдалана албаса б.а. маалыматты коомчулук арасында жаңы 

технологияларды колдонуу менен тарата албаса лицензия сунуштоонун пайдасы аз. 

                                                               
Жамааттык ЖМКнын ыктыярчылары алынган маалыматты угуп редактирлөөдө 

Иш жүзүндө көпчүлүк өлкөлөрдө жамааттык маалымат таратуунун негизги түрү бул радио 

болуп саналат жана аналогдук өткөргүч аркылуу таралган жыштык менен иштешет. 

Ошондуктан, негизги маселе бул жыштыкты жамааттык радиолор үчүн адилеттүү 

бөлүштүрүү болуп саналат. Кээ бир өлкөлөрдө жамааттык телеберүүлөр дагы аналогдук 

жыштык менен берилет, бул жерде да жыштыкты адилеттүү бөлүштүрүү маселеси турат. 



 ЭЛ АРАЛЫК СТАНДАРТТАР 

Бир катар Эл аралык билдирүүлөрдө дагы бардык ЖМКлар түрүнө адилеттүү жыштык 

бөлүштүрүү тууралуу айтылып келет. Мисалы, Африка өлкөсүнүн сөз эркиндиги боюнча 

Декларациясында: “Жыштыктардын бөлүштүрүлүшү коммерциялык жана жамааттык 

маалымат таратуучуларга да адилеттүү болушу керек.” Андан тышкары, 2011-жылы 

БУУнун адам укуктары боюнча комитети мындай деп жазган: “Маалымат таратуу үчүн 

лицензиялоо режимдери мүмкүнчүлүктөрү чектелген маалымат каражаттары үчүн 

аудиовизуалдык жана спутник кызматтары менен биргеликте мамлекеттик, 

коммерциялык жана жамааттык маалымат каражаттары үчүн адилеттүү болушу керек.” 

2009-жылдагы Европа Кеңешинин  Декларациясында жамааттык маалымат 

каражаттарынын социалдык биримдүүлүк үчүн салымы жана маданият алмашуудагы 

ролу белгиленип, “жетиштүү сандагы жыштык” бөлүнүшү керектиги тууралуу айтылат. 

  

Башка билдирүүлөрдө бөлүштүрүү системасына жетүү сыяктуу жамааттык маалымат 

каражаттарынын укуктары айтылат. Мисалы, Африка өлкөсүнүн радиоберүү Уставында 

2001-жылы бардык маалымат каражаттарынын түрлөрүнө адилеттүү жыштык 

бөлүштүрүүгө үндөйт. 

AMARC уюмунун 5-Принцибинде: 

“Уюштурулган жамааттар жана коммерциялык эмес топтор радио жана телеберүүлөр 

үчүн бардык жеткиликтүү жыштыктарды алууга укуктуу” деп айтылат. 

2007-жылдагы сөз эркиндиги декларациясында: 

“Теле радиоберүүлөрдүн бардык түрлөрү, мамлекеттик, коммерциялык жана жамааттык, 

бардык бөлүштүрүлгөн системаларга адилеттүү жетиши керек. ” 

 

 

 

 

 

 

 

 

 



V БӨЛҮМ 

МАМЛЕКЕТТИК КАРЖЫЛОО МЕНЕН КАМСЫЗ КЫЛУУ 

Жамааттык маалымат каражаттарынын каржылоо маселеси бул багыттын туруктуу 

өнүгүшүндөгү эң башкы көйгөй болуп саналат. Ресурстарды тартуу мүмкүнчүлүктөрүн 

жана жетиштүү каржылоону камсыз кылуу жамааттык маалымат каражаттарынын укуктук-

ченемдик базасында негизги максат болушу керек. Көпчүлүк жамааттык маалымат 

каражаттары радиостанцияларды башкаруу жана иштетүү үчүн негизинен жамааттардын 

ыктыярдуу каржылоосуна же жергиликтүү уюмдардын, жарандык коомдун каржылоосуна 

ишенип келишет. Бирок, иш жүзүндө жамааттык маалымат каражаттарынын туруктуулугу 

ар түрдүү мамлекеттик каржылоо булактарынан көз каранды экендиги аныкталууда. 

Эң маанилүүсү, жамааттык маалымат каражаттарынын көз карандысыздыгын жана 

жамааттар үчүн кызмат кылышын камсыздоо үчүн мамлекеттик каражаттарды ачык, таза 

жана адилеттүү бөлүштүрүлүшү керек жана каржылоо кандайдыр бир окуяга же учурга 

таасир берүү үчүн эмес, бул маалымат каражатынын өнүгүшү жана туруктуу иштеши үчүн 

сарпталышы керек. Башкача айтканда, бул жыштыктарды бөлүштүрүү сыяктуу эле 

маалымат каражаттары саясий жактан көз карандысыз жамаат аркылуу башкарылышы 

керек.  

Ал эми жеке жактардын каржылоосу тууралуу 6-кыскача бөлүмдө мындай деп айтылат: 

“Жеке жактар жамааттык маалымат каражаттарын каржылоого мүмкүн, бирок алар толугу 

менен каржы булагы болуп эсептелбейт. Кээ бир учурларда мамлекеттик каржылоосу бар 

жамааттык маалымат каражаттары үчүн коммерциялык иштерден каржыланбашы керек 

деген чектөө коюлат, анткени мындай иш коммерциялык ЖМКларга атаандаштык 

жаратат деген тыянак менен болушу мүмкүн. Албетте, мындай чектөөлөр жамааттык 

маалымат каражаттарын толугу менен коммерциялык ЖМКга айланып кетпеши үчүн 

дайыма болуп туруусу керек.”  

НЕГИЗГИ МАСЕЛЕЛЕРИ: 

Жамааттык маалымат каражаттарынын мамлекеттик каржылоо менен камсыз кылууну 

кароодо 3 негизги багыт келип чыгат: мамлекеттик каржылоо менен камсыз кылуу, чет 

элдик каржылоо менен камсыз кылуу жана кыйыр түрдө каржылоо. 

1.Мамлекеттик каржылоо менен камсыз кылуу 

Жамааттык маалымат каражаттары үчүн жеке жактардан, коомерциялык ишмердүүлүктөн 

жана коомчулуктун ыктыярдуу төлөмдөрүнөн каржы алуусу маанилүү. Бирок, иш жүзүндө 

дүйнө жүзү боюнча мындай маалымат каражаттарына туруктуу иштеп кетүү оор 

экендигин көрсөттү. Ошондуктан бул төлөмдөр мамлекет аркылуу жасалса, туруктуулугу 

жогорулайт. 

Эң маанилүүсү, кайсы бир мамлекеттик каржылоо болбосун, ачык-айкын негизде 

жүргүзүлүшү керек. Мунун бир катар кесепеттери бар. Биринчиден, бөлүштүрүү процесси 



көз карандысыз орган тарабынан ишке ашырылышы керек. Экинчиден, каржылоо үчүн 

арыз тапшырылуу процесси, адилеттүү болуп, лицензиялоо процесси сыяктуу жамааттык 

маалымат каражатынын өнүгүшү үчүн  иштеши зарыл. Үчүнчүдөн, кайсы бир каржылоо 

болбосун, алдын-ала пландалган, так көрсөткүчтөрдүн негизинде аныкталган коомдук 

кызыкчылыктарга бөлүнүшү керек. Ал эми көрсөткүчтөр жериндеги абалдан көз каранды 

болот. Кээ бир учурларда каражаттарды бөлүктөргө бөлүп берүү керек болот, мисалы, 

керектүү техникалык каражаттарды сатып алуу же кызмат кылуу мүмкүнчүлүктөрүн 

кеңейтүү үчүн каражаттар. 

Мамлекеттик каржылоо интернет төлөмүнө, билдирүүлөрдү алмашуу кызматына, 

подкаст жана социалдык тармактарда катталуу жана жарыялоо сыяктуу төлөмдөргө 

берилиши мүмкүн. 

Дагы бир маанилүү керектөө болуп- башкаруу жана иш жүргүзүү төлөмдөрү саналат. Бул 

керектөөнү - ыктыярчылардын жардамы менен толуктоого болот. 

Жамааттык ЖМКлардын кабарчы-ыктыярчылары чет элдик каржылоо аркылуу билимдерин жогорулатууда.  

Ыктыярчылардын билимин жогорулатуу, кадрларды топтоо- керектөөлөрдүн 

маанилүү бөлүгү болуп саналат. Бул учурда коомчулук жардам кыла алат, башкача 

айтканда, өлкө боюнча бир тармакты түзүп, ал тармак аркылуу тажрыйба алмашуу ж.б. 

Каржылоо булагынын түрлөрү, жамааттык маалымат каражаттарын колдоо үчүн атайын 

түзүлгөн багыты бар өлкөлөрдө болушу мүмкүн. Кээ бир учурларда каржылоо түздөн-түз 

мамлекеттик гранттан бөлүнүшү мүмкүн, бирок бул дайыма саясий колдоодон көз 

каранды болот. Ал эми кээде каржылоо коммерциялык ЖМКлардын субсидияларынан 



жана таратуучу операторлор менен байланыштуу. Мында система кайсы өлкөдө кандай 

иштейт жана ресурстар кайсы өлкөдө экендиги да маанилүү. 

2.Чет элдик каржылоо 

Чет элдик каржылоо бул -эки же андан көп тараптуу, ЮНЕСКО же Дүйнөлүк Банк сыяктуу 

булактардан каржыланып, бардык өнүгүп келе жаткан өлкөлөрдө жамааттык маалымат 

каражаттарынын маанилүү каржылоо булагы болуп саналат. Жамааттык маалымат 

каражаттары бул каржылоо булагын алуу мүмкүнчүлүгүнө ээ болуусу керек. Ошол эле 

учурда, жамааттык маалымат таратуу улуттук ресурс болгондугуна байланыштуу кээ бир 

чектөөлөрдү киргизүү максаттуу болуп саналат. Маанилүүсү, кайсы бир чектөөлөр 

болбосун, мыйзамдуу максатта, бул маалымат таратуучулардын жамааттык деген 

мүнөздөмөсүн жоготпоосу керек, мисалы, диний көз караштагы уюмдарды чектөө ж.б. 

3.Төлөмдөрдөн бошотуу жана кыйыр түрдө каржылоо 

Жамааттык маалымат таратуучулардын кирешелери негизинен чектелген. Буга чейинки 

бөлүмдөрдө кирешелерди көбөйтүү түүралуу айтылып келди, ал эми азыр, чыгашаларды 

азайтуу тууралуу карап чыгалы. Эң аз дегенде жамааттык маалымат таратуучулар атайын 

төлөмдөрдөн бошотулушу керек. Көптөгөн өлкөлөрдө радиотелеберүүлөр үчүн төлөнүүчү 

төлөмдөн жамааттык маалымат таратуучулар бошотулган. Мисалы, лицензияны колдонуу 

үчүн, жыштыкты колдонуу үчүн ж.б. мындай жеңилдетүүлөр бул сектордун өнүгүшүнө 

салымын кошот. 

Дагы бир чыгымдарды азайтуу жолунун бири бул техникалык каражаттарды сатып алууда 

салыктардан бошотуу болуп саналат.  

ЭЛ АРАЛЫК СТАНДАРТТАР 

Жамааттык маалымат каражаттарын каржылоо боюнча бир нече эл аралык билдирүүлөр 

бар. Африка өлкөлөрүнүн сөз эркиндиги принциптеринин Декларациясында жамааттык 

маалымат каражаттарына элди биригүүгө чакырат: “Алыскы аймактардагы карапайым 

айыл тургундарына эфирдик убакыттарды берүү менен кеңейтүү керек.” 2011-жылдагы 

БУУнун адам укуктары боюнча Комитетинин талабы боюнча: “Лицензиялык төлөмдөр 

калыс, так жана реалдуу болуп, басмырлоого жол бербеши керек. ” 

Ал эми мамлекеттик каржылоо менен камсыз кылуу боюнча, Европа Кеңешинин 2009-

жылдагы Декларациясында жамааттык маалымат каражаттарынын маданият 

алмашуудагы жана социалдык биригүүдөгү ролу белгиленип: “мамлекеттик деңгээлдеги 

маалымдоо каражаттарды аймактарга жамааттык маалымат таратуучуларды колдоо 

максатында түз жана кыйыр түрдө, атаандаштыкты эске алуу менен бөлүштүрүү керек.” 

Ал эми AMARC уюмунун Жамааттык маалымат каражаттары тармагындагы 

демократиялык мыйзамдуулуктун 13-Принцибинде: “Мамлекеттик каражаттарда 

ресурстардын жетиштүү болушу, жамааттык маалымат каражаттарын түзүү жана 

өнүктүрүү үчүн негизги элемент болуп саналат.” 



 Кыйыр түрдөгү каржылоо боюнча, 2007-жылдагы сөз эркиндиги боюнча Декларацияда: 

“Жамааттык маалымат каражаттары лицензия алууда жеңилдиктер менен төлөм жасашы 

керек” деп айтылат. Ошондой эле билдирүүнү AMARC уюму белгилейт: “Жамааттык 

маалымат каражаттарын лицензиялык төлөмдөрдөн бошотуу бул коммерциялык эмес 

ЖМКнын түптөлүшүнө өбөлгө түзөт. ” 

ЮНЕСКО тарабынан колдоого алынган Жамаатык маалымат каражаттарынын туруктуулугу 

боюнча Эл аралык семинардын жүрүшүндө, катышуучулардын сунуштарында да айтылат: 

“Лицензия жана жыштык колдонуу үчүн эң аз төлөм же акысыз түрдө сунушталсын”.   

 

 

 

 

 

 

 

 

 

 

 

 

 

 

 

 

 

 

 

 

 



VI БӨЛҮМ 

ЖЕКЕ КАРЖЫЛОО ЖАНА КОЛДОО АЛУУ МҮМКҮНЧҮЛҮГҮ 

КИРИШҮҮ 

Жамааттык маалымат таратуунун 5- бөлүмүндө айтылгандай, мамлекеттен каржы алуу, 

эффективдүү жана туруктуу каржы булактарынын болушу бул сектордун иштешине жана 

өнүгүшүнүн маанилүү бөлүгү болуп саналат. 

Коомдук каржы булактары кыйла толуктоолорду жасаса, жеке, коммерциялык жана 

жамааттык каржы булактары жамааттык маалымат каражаттарынын жашоосу десек 

жаңылышпайбыз. Бул маалымат таратуучулар менен жамаат ортосундагы мамилелердин 

түзүлүшүн камсыздайт. Жана жамааттар ар түрдүү колдоолорду көрсөтө алат, мисалы, 

жергиликтүү жарнамалык чыгарылыштар жана ыктыярчылардын жардамы. Бирок, эфир 

убактысын сатуу жамааттык маалымат каражаттарынын статусуна шек келтирбеши керек.  

Бул жерде негизги талап бул - жамааттык маалымат каражаттары “коммерциялык эмес” 

деген статусун сакташы керек. Ар түрдүү булактардан каржылана алат деп айтылганы 

менен, иш жүзүндөгү чыгашалардан тышкаркы кирешелер радиостанциялардын 

ийгиликтүү иштешине жана максатына жетүү үчүн гана колдонулат. Бир да инсанды же 

жеке жактарды каржылоо үчүн жана пайда табуу үчүн колдонууга болбойт. 

НЕГИЗГИ МАСЕЛЕЛЕРИ 

Жеке жактардан жана мамлекеттен каржы алуу боюнча маселелерди 3 бөлүккө бөлүп 

кароого болот. Биринчиден, коммерциялык булактардан каржы алуу: жарнама же 

спонсорлук. Бул жердеги негизги принцип бул- жамааттык маалымат каражаттары бул 

каржы булактарына чексиз мүмкүндүк алуусу керек, ошол эле учурда “жамааттык” деген 

мүнөздөмөнү жок кылбашы керек.  

Жамааттык маалымат таратуучулар үчүн жамааттардан коммерциялык ишмердүүлүк 

менен акча табууга мүмкүндүк берилген. Мисалы, жергиликтүү жарнамалар, куттуктоолор 

жана башка адамдардын даталуу күндөрүндөгү куттуктоолор, ошондой эле жергиликтүү 

бизнести өнүктүрүүгө арналган жарнамалар (сатуу) ж.б. 

Андан тышкары, чоңураак коммерциялык булактардан каржыланууга болот. 

Мисалы,  жарнамалар жана спонсорлук. Бул жерде дагы бир, жамааттык маалымат 

каражаттары накта коммерциялык жарнамаларды таратууга болобу деген тартыштар бар, 

мисалы, алкоголсуз ичимдиктер  же самындар. Бирок, буга мыйзамдуу себептер жок, 

болгону, Эл аралык билдирүүлөрдө, жарнама таратуудагы этика толугу менен сакталышы 

керек деп айтылат. 

Көпчүлүк өлкөлөрдө ЖМКлар үчүн жарнаманын көлөмүнө жараша жалпы чектөөлөр бар, 

анткени ашыкча жүктөм жамааттык маалымат каражаттарына да бөлүнүп берилиши 

керек деген принцип менен.   



Экинчиден,  мамлекеттик жарнакты таратууга мүмкүндүк алуу. Бул жарнамалардын 

бардык түрүнүн эң басымдуу жана чоң бөлүгү, ошондуктан жамааттык маалымат 

каражаттарына да жеткиликтүү кылуу ыкмалары иштелип чыгышы керек.   

Мамлекеттик жарнактын белгилүү бир максаты - алыскы айылдардагы жамааттар болгону 

үчүн, жамааттык маалымат каражаттары аркылуу таратуу эффективдүү ыкма болуп 

саналат. Кээ бир өлкөлөрдө мамлекеттик жарнактарды жамааттык маалымат 

каражаттары аркылуу гана берүү үчүн атайын ченемдер кабыл алынган. Бул ыкма эгерде 

жарнама берүүчүлөр жана жамааттык маалымат каражаттары ортосундагы жакшы 

шайкештик болсо пайда алып келүүсү мүмкүн.  Бирок ал кошумча жарнамаларды камсыз 

кылуу үчүн аракет кылып, мамлекеттик контролдоо, же базарды бурмалоого да алып 

келиши мүмкүн деген коркунучтар бар. 

Жана үчүнчүдөн, жамааттар менен мамиле жана байланыш эң негизги колдоо булагы 

болуп саналат. Бул- колдоонун эң идеалдуу механизми болуп саналат, анткени ал 

маалымат каражатынын туруктуулугун бекемдейт жана жамааттар менен байланышын 

камсыздайт. Чындыгында, кээ бир өлкөлөрдө жамааттык маалымат каражаттарынын 

ченемдик базасында таризделет. 

Ошондой эле, жамааттар тарабынан колдоонун дагы түрлөрү бар, мисалы, мүчөлүк акы, 

программалар үчүн спонсорлорду табуу. Бул ыкмалардын бардыгы эгерде орду менен 

колдонулса жана жардам берген жамааттын мүчөлөрүнө артыкчылыктар берилип, 

өзгөчөлөнбөсө, пайда алып келиши мүмкүн. Бул колдоосу үчүн жамааттардын алдында 

ачык-айкын отчеттор берилип, каржы боюнча отчеттор да берилип туруусу зарыл. 

 ЭЛ АРАЛЫК СТАНДАРТТАР 

2007-жылдагы Сөз эркиндиги боюнча Декларацияда айтылат: “Жаматтык маалымат 

каражаттары жарнамаларды кабыл алуу мүмкүнчүлүгүнө ээ.” 

Ал эми AMARC уюмунун Жамааттык маалымат каражаттары тармагындагы 

демократиялык мыйзамдуулуктун 12-Принцибинде: 

Каржылоо: 

“Бириккен жамааттар, коммерциялык эмес топтор өзүнүн экономикалык туруктуулугун, 

көз карандысыздыгын жана өнүгүшүн кайрымдуулук сыяктуу ресурстар менен, 

демөөрчүлүк, соода жана коомдук жарнамалоо жана башка мыйзамдуу жолдор менен 

камсыз кылууга укугу бар. Алардын баары толугу менен радиоберүүлөрдүн ишин аткаруу 

жана анын максаттарына жетүү үчүн бөлүнүшү керек. Убакыт өлчөмүндө же жарнама 

өлчөмүндө болгон ар кандай чектөөлөр, акылга сыярлык жана кодулоосуз болушу керек. 

Жамааттык маалымат каражаттарынын ачык-айкындуулугун жамааттар каржылык 

көзөмөл кылып, жана коомчулукка отчет бериши керек. ” 

  



ЮНЕСКО тарабынан колдоого алынган Жамааттык маалымат каражаттарынын 

туруктуулугу боюнча Эл аралык семинардын жүрүшүндө, катышуучулардын 

сунуштарында да айтылат: 

Башка ЖМК түрлөрү сыяктуу эле жамааттык маалымат каражаттары үчүн да каржылоонун 

бардык түрү анын ичинен, жарнама жана спонсорлук дагы жеткиликтүү болушу керек. 

 

 

 

 

 

 

 

 

 

 

 

 

 

 

 

 

 

 

 

 

 

 

 



VII БӨЛҮМ 

САНАРИПКЕ ӨТҮҮ ЖАНА БӨЛҮШТҮРҮҮ 

КИРИШYY 

Дүйнө аналогдук берүүлөрдү өчүрүп, санариптик берүүлөргө өтүүдө. Телекөрсөтүү 

тармагында көпчүлүк өлкөлөрдө аналогдук берүүлөр өчүрүлүп, Эл аралык 

электрбайланыш союзу 2020-жылды санариптик берүүлөргө өтүүнүн акыркы жылы деп 

тастыктаган. Радиобайланыш тармагында жылыш бираз жайыраак болууда, бирок 

маанилүү өзгөрүүлөр бар.  

Санарипке өтүүнүн маанилүү жагдайлары бар, жыштык спектрин эффективдүү колдонуу, 

берүүлөрдүн сапаты, үндөрдүн сапаты жана ортодогу кызматтар. Бирок, бул радиоберүү 

тармагында терең өзгөрүүлөрдү жана чыгымдарды алып келет. Мисалы, жаңы 

техникалык каражат сатып алуу жана жаңы берүүлөрдү жайылтуу системасына мүмкүндүк 

алуу. Эң маанилүүсү, жамааттык маалымат таратуучулар санарипке өтүүдө артта калбашы 

керек. Жыштык спектрине адилеттүү жетүүнүн 4- Принцибинде: “Жамааттык маалымат 

таратууга жыштык сактоо спектри” санарип чөйрөдө бирдей күчкө ээ. Санариптик берүү 

ыкмасы жайылтылууда жана муну менен байланыштуу чыгымдар жамааттык маалымат 

каражаттарына кыйынчылыктарды алып келет. Андан тышкары, санариптик 

конвергентүүлүк, маалыматты эфир аркылуу гана бербестен, башка санарип 

платформаларда дагы жайылтуу керек экендигин айгинелейт. Мисалы, онлайн берүү же 

мобилдик тиркемелер аркылуу. 

НЕГИЗГИ МАСЕЛЕЛЕРИ 

Жогоруда айтылгандай, негизги маселе жамаатык маалымат каражаттары аналогдук 

чөйрөдөгү сыяктуу эле санариптик чөйрөдө да “адилеттүү” жыштык спектрине жетүүсү 

болуп саналат. Бирок, санариптик чөйрөдө берүүлөр заманбап технология менен ар 

кандай иштейт, ошондуктан бул үчүн жөнгө салуу үчүн иштелип чыккан ыкмалар 

керектелет. Санарипке өтүүнүн дагы бир маселеси, кошумча чыгымдар. Бул жерден 

экинчи маселе келип чыгууда: жамааттык маалымат каражаттарын жаңы чөйрөгө көнүп 

кетүүсүнө шарт түзүү үчүн каржылык эрежелерди жана ыкмаларды кантип 

ылайыкташтырууга болот. 

Санариптик берүү телекөрсөтүүгө караганда радиоберүүлөрдө аз өнүккөн. Жыйынтыктап 

айтканда,  жамааттык радиолор аналогдук чөйрөдө жакшы өнүгүп алган учурда, бул 

тармакты өнүктүрүп кетүүгө болот жана жаңы катышуучулар үчүн санарип же аналогдук 

берүүнү тандоого мүмкүнчүлүгү бар. Көпчүлүк суроолор, жаңылыкты Интернет аркылуу 

тараткысы келген жамааттык маалымат каражаттарында пайда болууда. Бул үчүн шайкеш 

регламенттик ченемдер иштелип чыгуусу зарыл. 

ЭЛ АРАЛЫК СТАНДАРТТАР 

Бир катар Эл аралык билдирүүлөрдө жамааттык маалымат таратуучулар үчүн жаңы 

санариптик чөйрөдө орун сактап коюу тууралуу айтылат. Ал эми AMARC уюмунун 



Жамааттык маалымат каражаттары тармагындагы демократиялык мыйзамдуулуктун 7-

Принцибинде Жыштыктардын адилеттүү бөлүштүрүлүшүнө чакырат: “Санариптик берүү 

үчүн жыштыктарды таратуу”. 2009-жылдагы Европа Кеңешинин  Декларациясында 

жамааттык маалымат каражаттарынын социалдык биримдүүлүк үчүн салымы жана 

маданият алмашуудагы ролу  белгиленип: 

II. Жамааттык маалымат каражаттары санариптик берүүлөргө өткөндөн кийин жагымсыз 

абалда калбашы үчүн, аналогдук чөйрөдө бөлүнүп берилгендей эле, санариптик чөйрөдө 

да жетиштүү бөлүнүп берилиши тууралуу айтылат; 

2001-жылдагы Африка өлкөсүнүн радиоберүү Уставында чектелген идея менен берилет: 

“Жамааттык маалымат каражаттарынын интернет байланышына жетүүсүн жамааттардын 

кызыкчылыктары үчүн кеңейтүү керек.” 

2013- жылы атайын эл аралык мандаттар санариптик берүүгө өтүү боюнча сөз 

эркиндигинин Декларациясын кабыл алышкан:  

Жамааттык жана жергиликтүү радиоберүүлөр санариптик режимге өткөндөн кийин дагы, 

алардын толук кандуу иштешине мамлекеттер тарабынан камсыз кылынсын, алардын 

ичинен керектүү учурда төмөнкү ченемдер каралсын: 

I. Эл аралык стандарттарга шайкеш келгендиги үчүн радиоберүүлөрдү  аналогдук 

режимде таратууга мүмкүнчүлүк берүү; 

II. Аныкталып бекитилген жерлерде радиоберүүлөрдүн лицензиясыз иштешине жана 

кызмат көрсөтүүсүнө мүмкүндүк берүү; 

III. Жер бетиндеги санариптик жабдуулардын жайылышы үчүн чыгымдарды азайтуу 

же жөнгө салуу чараларын жалпы же башка натыйжалуу бөлүштүрүү тармактар 

аркылуу иштеп чыгуу;  

IV. Жамааттык маалымат каражаттарына керектүү техникаларды алууда 

субсидияларды берүү же башка колдоонун түрлөрүн көрсөтүү аркылуу алардын 

санариптик чөйрөдө сигналдарын таратууга мүмкүндүк түзүү. Субсидиялар 

объективдүү критерийлердин негизинде көз карандысыз орган тарабынан 

берилиши керек деп көрсөтүлгөн. 

V. Санариптик бөлүштүрүү тарабынан чыгарылган ресурстарды инфраструктурадагы 

чыгымдарды жабуу тууралуу ченемдерди иштеп чыгуу;  

  

AMARC уюмунун Жамааттык маалымат каражаттары тармагындагы демократиялык 

мыйзамдуулуктун 14-Принцибинде санариптик өтүүгө каршы күрөшүү боюнча кененирээк 

билдирүүнү камтыйт: 

“Санарипке өтүү бул маалымат таратуучу бардык секторлордун маалымат жана билим 

коомуна бириктирет, мамлекеттик жана коммерциялык ЖМКлардын жаңы 

технологияларга өтүүсүнүн механизмдерин түзөт жана конвергенттүүлүк менен 

санариптештирүү процесстерине каршы туруу чакырыктарын камсыз кылат.”  

